
9 68ko Belaunaldia1968 dizdira berezia duen zenbakia da. Zenbaki mitiko bat, 
halakorik bada. Mundua hoberantz alda zitekeela eta aldatzen 
ari zela sinetsi zuelako bizi izan zuen belaunaldiak. Munduko bi 
gudateen, Espainiako gerlaren eta gaurko krisi amaigabe honen 
artean kokaturiko parentesi liluratua izan zelako, XX. mendearen 
erdian galdutako baikortasun uharte bat, baita euskal ikuspegitik 
ere. Nola transmititu, haatik, belaunaldi baten bizipena hurrengoei? 
Nola gogoratu elkarrekin bizitakoa belaunkideekin? Hondar aleak 
esku artetik ezinbestean linburtzen zaizkigun gisan, badoakigu 
Historia. Historiaren baitan bizi garen arren, Historiak bizi gaituen 
arren, ezin dugu gelditu. Gehienez ere oroimenean gordetako 
adabaki batzuk nola edo hala elkarri josiz narrazio moduko bat 
osatzen saia gaitezke. Narrazioa da giltza. Eleberrigileena, jakina, 
baina baita saiakerak eskaini dezakeena ere. Azken horretara jo 
du Iñaki Aldekoak, hain berea duen generoari eman dezakeena 
eta gehiago eskatuz. Saizarbitoriaren ahots literarioa bere collage 
historikoaren adabaki bihurtzeraino. Doi-doi atzokoa izanagatik 
izugarri urruna eta exotikoa suerta dakigukeen mundu bati bizitza 
itzultzen dio horrela, gerra osteko giro hitsetik postmodernitate 
desliluraturaino doan mundu bat, bere talka ideologikoekin, bere 
iraultza kulturalekin, bere epikotasun gazi-gozoarekin, bere utopia 
lurrin sarkor horrekin...  Ur Apalategi

Iñaki Aldekoa (Oñati, 1961) EHUko irakaslea eta Erein argitaletxeko 
literatur zuzendaria. Euskal literaturari buruz lan asko argitaratu ditu. 
Hauek dira horietako batzuk: Antzarra eta ispilua (Erein, 1992), Antologia 
de la poesía vasca (Visor, 1993), Euskal ipuinen antologia bat (Alberdania, 
1993), Zirkuluaren hutsmina (Alberdania, 1993), Munduaren neurria 
(Alberdania, 1998), Mendebaldea eta narraziogintza (Erein, 1998) eta 
Historia de la literatura vasca (Erein, 2004). Euskal literaturaren historia 
(Erein, 2008) da bere azken liburua.

